
Выяўленне парушэнняў функцыі шчытападобнай залозы.
1. Перад люстрам уважліва разгледзьце свой язык. Выцягніце на-

перад рукі і рассуньце пальцы. Дробная дрыготка пальцаў і языка — 
адна з прымет лішку гармонаў шчытападобнай залозы.

2. Станьце дзвюма нагамі на сядзенне табурэта або крэсла, не 
трымаючыся за яго спінку. Пры недахопе гармонаў шчытападобнай 
залозы гэта зрабіць звычайна не атрымліваецца з-за слабасці мыш- 
цаў ног.

3. Каб даведацца, ці дастаткова ёду ў вашым арганізме, нама-
люйце на ўнутранай паверхні перадплечча ёдавую сетачку і заўважце 
праз колькі гадзін яна знікне. У норме малюнак павінен заставацца 
на скуры больш за 2 г, калі знікае раней — ёду не хапае. 

Індывідуальныя дамашнія даследаванні

§ 16. Залозы змешанай сакрэцыі

 Успомніце. Што разумеюць пад тэрмінам «залозы змешанай сакрэцыі»? Якія залозы 
адносяцца да залоз змешанай сакрэцыі? 

 Як вы думаеце? Ці патрэбны арганізму чалавека цукар? Чаму, нягледзячы на ўсе 
намаганні, чалавецтва праігрывае бойку з цукровым дыябетам?

 Вы даведаецеся аб функцыях залоз змешанай сакрэцыі.

 Падстраўнікавая залоза раз-
мешчана за страўнікам. Гэта буй-
ная залоза, у будове якой вылуча-
юць тры аддзелы: галоўку, цела 
і хвост (мал. 27).

Знешнесакраторная функцыя 
падстраўнікавай залозы заключа-
ецца ў выпрацоўцы стрававальна-
га соку. Праз спецыяльную пратоку 
ён паступае ў дванаццаціперсную 
кішку і выкарыстоўваецца ў пра-
цэсе стрававання.

Унутрысакраторную функцыю 
выконваюць эндакрынныя клеткі 
хваставога аддзела падстраўніка-

Мал. 27. Падстраўнікавая залоза 
(размяшчэнне і будова)

Страўнік

Галоўка

Дванаццаціперсная
кішка

Цела Хвост

Падстраўнікавая залоза

вай залозы. Яны ўтвараюць скапленні — астраўкі, якія выпрацоўваюць
і выдзяляюць у кроў гармоны інсулін і глюкагон.

Інсулін (ад лац. insula — астравок) рэгулюе вугляводны абмен. Ён 
павялічвае пранікальнасць клетачных мембран для глюкозы, спрыяючы 
тым самым яе пераходу ў клеткі печані і мышцы. У выніку колькасць 
глюкозы ў крыві памяншаецца. У клетках печані і мышцах глюкоза 
ператвараецца ў глікаген, які выконвае ролю найважнейшага энерге-
тычнага рэзерву арганізма.

Глюкагон з’яўляецца антаганістам інсуліну. Ён стымулюе распад 
глікагену ў клетках печані і павялічвае ўтрыманне глюкозы ў крыві пры 
яе недахопе.

Інсулін, глюкагон, адрэналін і некаторыя іншыя гармоны спрыяюць 
падтрыманню канцэнтрацыі глюкозы ў крыві на пастаянным 
узроўні.

Найбольш распаўсюджаным парушэннем вугляводнага абме-
ну з’яўляецца цукровы дыябет. Пры гэтым захворванні становіцца 
немагчымым засваенне глюкозы клеткамі, і яна назапашваецца ў 
крыві.

Цукровы дыябет ўзнікае з-за недастатковай выпрацоўкі інсуліну (цу-
кровы дыябет 1-га тыпу) або з-за зніжэння адчувальнасці тканак да яго 
(цукровы дыябет 2-га тыпу). Найбольш тыповымі прыметамі цукровага 
дыябету з’яўляюцца пастаянная неспатольная смага, узмоцненае вы-
лучэнне мачы, голад і памяншэнне масы цела.

Развіццё цукровага дыябету 1-га тыпу абумоўлена разбурэннем клетак 
падстраўнікавай залозы, якія сінтэзуюць інсулін. Звычайна захворванне 
выяўляецца ў дзіцячым ці юнацкім узросце. Яго асноўнымі прычынамі 
з’яўляюцца спадчынная схільнасць, інфекцыйныя захворванні, хранічны 
стрэс, уздзеянне некаторых ядаў. Хворыя на цукровы дыябет 1-га тыпу 
павінны штодзень атрымліваць ін’екцыі інсуліну.

Цукровы дыябет 2-га тыпу абумоўлены зніжэннем адчувальнасці 
клетак арганізма да інсуліну. Гэты тып дыябету характэрны для асоб, 
старэйшых за 40 гадоў, і паспеў стаць адным з самых распаўсюджаных 
захворванняў нашага часу. Значным фактарам рызыкі развіцця цу-
кровага дыябету 2-га тыпу з’яўляецца атлусценне. Таму ў пераваж-
най большасці выпадкаў лячэнне гэтай формы дыябету пачынаюць з 
прызначэння дыеты і ўмераных фізічных нагрузак, каб дабіцца зніжэння 
масы цела.

Палавыя залозы прадстаўлены семяннікамі (яечкамі) у мужчын
і яечнікамі ў жанчын (мал. 28, с. 64).

Знешнесакраторная функцыя палавых залоз звязана з выпрацоўкай 
сперматазоідаў і яйцаклетак, а ўнутрысакраторная — з сакрэцыяй пала-
вых гармонаў. Мужчынскія палавыя гармоны атрымалі назву андрагены, 
а жаночыя — эстрагены.

Палавыя гармоны забяспечваюць развіццё першасных і другас-
ных палавых прымет. Так, асноўны мужчынскі палавы гармон — 
тэстастэрон — адыгрывае важную ролю ў выпрацоўцы сперматазоідаў, 
а таксама ўплывае на развіццё касцявой і мышачнай тканак. У сувязі 
з гэтым, нягледзячы на забарону, яго аналагі нярэдка выкарыстоў- 
ваюць спартсмены для набору мышачнай масы.

Жаночыя гармоны задаюць жаночы тып целаскладу (шырокія сцёгны 
і вузкія плечы), развіццё малочных залоз і ўнутраных жаночых пала-
вых органаў. Найбольш актыўны жаночы палавы гармон — эстрадыёл. 
Ад яго ўтрымання залежыць не толькі рэпрадуктыўнае, але і агульнае 
здароўе жанчыны.

 Паўторым галоўнае. Падстраўнікавая і палавыя залозы адносяцца 
да залоз змешанай сакрэцыі.  У падстраўнікавай залозе эндакрын-
ныя функцыі выконваюць скапленні асаблівых залозістых клетак.
 Гармоны інсулін і глюкагон, якія выпрацоўваюцца залозай, рэгулю-
юць утрыманне глюкозы ў крыві.  У палавых залозах утвараюцца 
мужчынскія (андрагены) і жаночыя (эстрагены) палавыя гармоны. 
Яны забяспечваюць развіццё першасных і другасных палавых пры-
мет.  Палавыя гармоны ўплываюць на ўтварэнне палавых клетак.
 Ва ўсіх мужчын і жанчын у невялікіх колькасцях выпрацоўваюцца 
гармоны, характэрныя для процілеглага полу.

Мал. 28. Палавыя залозы

Семяннікі (яечкі) Яечнікі

Ключавыя пытанні. 1. Ахарактарызуйце будову і функцыянальныя асаблівасці 
падстраўнікавай залозы. 2. У чым заключаюцца адрозненні ў развіцці і праходжанні 
захворвання на цукровы дыябет 1-га і 2-га тыпу? 3. Якія эндакрынныя функцыі 
выконваюць палавыя залозы?

Складаныя пытанні. 1. Пры выпадковым увядзенні хвораму на цукровы дыябет 
павышанай дозы інсуліну можа ўзнікнуць інсулінавы шок: з’яўляюцца слабасць, дрыжыкі, 
галаўны боль, узмацняецца потавыдзяленне. У найбольш цяжкіх выпадках узнікае 
пераднепрытомнасны стан. Прапануйце просты і эфектыўны спосаб аказання першай 
дапамогі ў такой сітуацыі. 2. Якую ролю ў працэсах жыццядзейнасці мужчынскага
і жаночага арганізмаў адыгрываюць палавыя гармоны процілеглага полу? 3. Да якіх 
наступстваў у мужчын і жанчын можа прывесці доўгае прымяненне сучасных прэпаратаў 
тэстастэрону?

§ 17. Гіпофіз

 Успомніце. Які аддзел галаўнога мозга, акрамя іншых, выконвае яшчэ і эндакрынную 
функцыю? Якая зваротная сувязь (адмоўная або дадатная) ляжыць у аснове прынцыпу 
рэгуляцыі функцыянальнай актыўнасці залоз унутранай сакрэцыі? 

 Як вы думаеце? Як адаб’ецца на функцыях залозы ўнутранай сакрэцыі штучнае 
ўвядзенне ў арганізм яе гармонаў?

 Вы даведаецеся аб ролі гіпофіза ў рэгуляцыі функцый арганізма чалавека.

Гіпофіз з’яўляецца цэнтральным органам эндакрыннай сістэмы. Ён 
мае авальную форму і размешчаны на ніжняй паверхні галаўнога мозга 
пад гіпаталамусам. У гіпофізе асабліва значнымі з’яўляюцца дзве долі: 
пярэдняя і задняя (мал. 29).

Гармоны пярэдняй долі гіпофіза стымулююць сакраторную актыў-
насць шчытападобнай залозы, кары наднырачнікаў і палавых залоз. 
Самататрапін (гармон росту), 
які выпрацоўваецца ў пярэдняй 
долі, прымае ўдзел у рэгуля-
цыі працэсаў росту і фізічнага 
развіцця. Лішак самататрапі-
ну ў дзіцячым узросце вядзе да 
г і г а н т ы з м у — узмоцненага 
росту цела ў даўжыню. Выпра-
цоўка празмернай колькасці са-
мататрапіну магчыма і ў дарос-
лага чалавека. У такім выпадку 
ўзнікае акрамегаЂлія (ад грэч. Мал. 29. Гіпофіз

Гіпофіз

